
కావ్యాలంకారసంగ్రహము











	క.	
అసిజిహ్విక యనురూపక, మసమమహాబలవిశేషహారిశ్లేషం

బెసఁగు ఫణిచూడ్కిభుజమను, దెస నంగాంగిత్వ మొందెఁ దెలియ నుపమతోన్.

ఏకవాచకానుప్రవేశసంకరము —
-

	క.	
విశ్వామిత్రమదాసహ, శాశ్వతసౌభాగ్య మగుచు సతతోన్నత మై

విశ్వనుతశ్రీనృసింహమ, హీశ్వర నీయసి వసిష్టునీడను బోల్చున్.

	క.	
నీవాలు వసిష్ఠునివలె, నేవేళఁ జెలంగు నన్న నేకపదవిశే

షావిర్భూతము లగుచున్, శ్రీవెలయన్ శ్లేష ముపమ చెలఁగును నిచటన్.

సందేహసంకరము —

	క.	
పాకారతురగరాకా, కోకారికళానుకారికోమలరుచియై

యేకాలము రంజిల్లును, నీకీర్తమరాళి యోబనృపునరసింహా.

	క.	
ఇలఁ గీర్తి హంసి యనుచో, సలలితగతి హంసివంటిసత్కీర్తియొ కా

కీలఁ గీర్తి యనెడుహంసియొ, తెలియ దుపమరూపకంబు తేటఁగ నిచటన్.

	క.	
ఈరీతిం గొన్నియలం, కారము లేర్పడిచినాఁడఁ గడమదడమ నే

నేరక వర్జించుటగా, దారయ విస్తారభీతి నాపాదింపన్.

	శా.	
మక్ఖామండువపండువాభయదదోర్మాహాత్మయధాటీమహా

తుక్ఖారప్రతిరుద్ధభూభువనహిందూరాజ్యసంస్థాపనా

ప్రాక్ఖద్యోతకులోత్థితధ్వజపటప్రారయప్రసర్పద్యశ

స్స్రక్ఖర్వీకృతకర్వకంకణనమస్యాజాలకోలాహలా.

	క.	
సాహిత్యభోజ భూజన, సౌహిత్యనిదాన దాన సంతానమహా

బాహావదానవాహా, రోహణరేవంతలలితరూపజయంతా.

వర్గపంచకరహితసుగంధివృత్తము.

		
హారహీరసారసారిహారశైలవాసవో, ర్వీరుహాహిహారశేషవేషహాసలాలస

శ్రీరసోరుయాశసాంశుశీలవైరివీరసం, హారసారశౌర్యసూర్యహర్యవార్యసాహసా.



	 







	గద్యము.	
ఇది శ్రీహనుమత్ప్రసాదలబ్ధకవితాసారసారస్వతాలంకారనిరంకుశప్రతి

భాబంధుర ప్రబంధపఠనరచనాధురంధర ప్రబంధాంక వేంకటరాయభూషణ

సుపుత్త్ర తిమ్మరాజపౌత్త్ర సకలభాషావిశేషనిరుపమావధానశారదామూర్తి

మూర్తిప్రణీతం బైన నరసభూపాలీయం బనఁ దద్రాజనామధేయంకితం బై

పొల్చుకావ్యాలంకారసంగ్రహఁ బనుమహాప్రబంధంబునం దర్థాలంకారవిభా

గఁబును సంకరసంసృష్టినిర్ణయంబు నన్నది సర్వంబును బంచమాశ్వాసము

సంపూర్ణము.



	 




'వావిళ్ల' ప్రెస్, తండయార్పేట, చెన్నపురి. — 1920.

		 ఈ పేజీలో చివరి మార్పు 11 జనవరి 2022న 01:41కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

